
				এই পাতাটির মুদ্রণ সংশোধন করা প্রয়োজন। 
S 8 ঐতিহাসিক চিত্ৰ ।
গণের পূজা আরব্ধ হইলে সে দেশে যদি রাজবিদ্রোহ ङे°ष्ट्रिङ छ्, ऊ८ 6 দেশের রসাতলেই যাওয়াই শ্ৰেয়ঃ । শিবাজী মোগলের বিরুদ্ধে অস্ত্ৰধারণ করিয়াছিলেন বলিয়া যদি তাহার উৎসবে রাজদ্রোহের সূচনা হয়, তাহা হইলে সে বিষয়ে আমাদের সতর্ক হওয়া অবশ্য কৰ্ত্তব্য। কিন্তু আমরা তাহার কোনই কারণ দেখিতে পাই না। শিবাজী অত্যাচারী মোগলসম্রাটের বিরুদ্ধে অস্ত্র ধারণ করিয়াছিলেন, আমাদের তাহার প্রয়োজন কি ? আমরা যে রাজত্বের আশ্রয়চ্ছায়ায় রহিয়াছি, তাহাতে সেরূপ অত্যাচারের সম্ভাবনা কোথায় ? সুতরাং এরূপ কথা মনে স্থান পাইতেই পারে না। আমরা স্বধৰ্ম্মের, স্বজাতির ও স্বদেশের কল্যাণকারী মহাপুরুষের স্মরণের জন্য উৎসব করিব। সেই পবিত্ৰ উৎসবসময়ে রাজদ্রোহের ন্যায় মহাপাপের কথা মনে আসিলে আমাদের সমস্তই ব্যর্থ হইয়া যাইবে । সুতরাং আমরা সংযত চিত্তে মহাপুরুষগণের চরিত্র স্মরণ, কীৰ্ত্তন করিয়া আপনাদিগকে কৃতাৰ্থ মনে করিব, ও আপনাদিগের চরিত্রগঠনে সচেষ্ট হইব। মহাপুরুষগণের স্মরণোৎসবের অর্থ আমরা এইরূপই’ বুঝিয়া ९ांकि ।
তাই বলিতেছি ভারতের প্রতি গৃহে মহাপর্বের ন্যায় শিবাজী-উৎসব অনুষ্ঠিত হউক। জ্যৈষ্ঠ শুক্ল ত্ৰয়োদশীর দিন ভারতের সর্বত্ৰ মহোৎসবে পরিপূর্ণ হউক। কারণ সেই দিবস সমগ্ৰ হিন্দুজাতির উৰ্দ্ধারকীৰ্ত্ত অভিষিক্ত হইয়া নব হিন্দুসাম্রাজ্যের প্রাণপ্ৰতিষ্ঠা করিয়াছিলেন। কেবল সেই উৎসব দিৱসে নহে, প্রত্যহ হিন্দুর গৃহে গৃহে শিবাজীমূৰ্ত্তি পুষ্পচন্দনে আচ্চিত হউক, হিন্দুগণ প্ৰাতঃকালে দেবতার স্মরণ করিয়া যুধিষ্ঠির, নল রাজার সহিত শিবাজী নাম পাঠ করিতে থাকুন, তাহা হইলে সেই মহাপুরুষের প্রতি প্রকৃত ভক্তি প্ৰকাশিত হইবে, এবং তঁাহার পবিত্র চরিত্র স্মরণ ও কীৰ্ত্তনে হিন্দুগণ আপনাদিগের চরিত্র গঠিত করিতে পরিবেন। যদি ভারতের সর্বত্র এইরূপে মহাপুরুষ
পূজা আরব্ধ হয়, তাহা হইলে অধঃপতিত ভারতবর্ষের মস্তকে পুনর্বার ৰিধাতার কল্যাণ বৰ্ষিত হইতে পারে।

